
NRES minta acara luar dipindah jika jerebu bertambah 
buruk 
@ 16 September 2026, 8:13am 

Pemandangan di sekitar Putrajaya yang berjerebu, semalam. - Foto NSTP 

Oleh: Rafiqah Dahali 

KOTA KINABALU: Kementerian Sumber Asli dan Kelestarian Alam (NRES) meminta 
penganjur menyesuaikan pelaksanaan acara di kawasan terbuka dalam situasi jerebu, 
termasuk memindahkannya ke lokasi tertutup jika ta hap pencemaran udara semakin 
buruk. 

Menterinya , Datuk Seri Arthur Joseph Kurup berkata , ia untuk mengurangkan 
pendedahan orang ramai kepada udara tercemar, khususnya ketika bacaan lndeks 
Pencemaran Udara (IPU) berada pada tahap tidak sihat. 

"Contohnya, sambutan Hari Malaysia di Kuching dipindahkan ke dalam bangunan di 
Pusat Konvensyen Borneo, manakala persembahan bunga api tidak dibenarkan ," 
katanya kepada pemberita selepas Sesi Bersama Pemimpin Sempena Minggu Suai 
Mesra Sesi 2026/ 2027 di Universiti Malaysia Sabah (UMS) di sini , semalam. 

Dalam perkembangan berkaitan, Arthur berkata, Malaysia menghantar surat 
penawaran bantuan kepada Indonesia bagi membantu memadam kebakaran hutan di 
Kalimantan yang berpotensi menyebabkan jerebu rentas sempadan . 

Beliau berkata , bantuan terbabit termasuk a set pesawat untuk operasi pengeboman 
air dan tenaga kerja bagi membantu memadam kebakaran . 

Katanya, beliau mengadakan perbincangan bersemuka dan menerusi telefon bersama 
Menteri Lingkungan Hidup Indonesia berhubung peningkatan titik panas di 
Kalimantan. 

Arthur berkata, peningkatan 808 tompok panas yang dikesan di Kalimantan sudah 
dijangka susulan ramalan Monsun Ba rat Daya dan fenomena El Nino yang membawa 
suhu lebih tinggi serta keadaan udara kering . 

'~erebu adalah isu rentas sempadan dan apa yang berlaku di sesebuah negara akan 
memberi kesan kepada negara jiran . 

'~usteru, Malaysia sudah menghantar surat penawaran bantuan pemadaman api, 
termasuk aset pesawat untuk pengeboman air dan bantuan tenaga kerja," katanya . 


